
UPRAVA ZA BEZBJEDNOST HRANE

VETERINU I FITOSANITARNE POSLOVE

Predmet: Završni Izvještaj o radu na izvještajno prognoznom programu: Bactrocera oleae (muva masline)
Klopke za kontrolu brojnosti muve masline na području Bara i Ulcinja (kako je to predviđeno planom i programom rada) postavljene 25.06. Klopke su postavljene (slika 1) na tri lokaliteta na području Bara i četiri u Ulcinju (veliki maslinjaci) (slika 1): 
· Bar 1 GPS koordinate 42° 06' 16" N 19° 06' 02" E, 
· Bar 2 GPS koordinate 42° 05′ 26″ N, 19° 07′ 26″ E, 
· Bar 3  GPS koordinate 42° 02′ 59″ N, 19° 08′ 27″ E
· (Valdanos): Valdanos 1 GPS koordinate 41° 56' 28 "N 19°10' 55." E; 
· Valdanos 2 GPS koordinate 41° 56 '29" N 19° 11' 1 "E, 
· Valdanos 3 GPS koordinate 41° 56' 28 "N 19° 10 '55" E i  
· Valdanos 4 GPS koordinate 41° 56′ 23″ N, 19° 11′ 06″ E.
Na svim lokalitetima postavljene su žute ljepljive ploče i Mc Phail klopke sa amonijevom soli kao hranidbenim atraktantom. Prilikom postavljanja klopki uzorkovani su i plodovi radi pregleda u laboratoriji na prisustvo aktivne infestacije.

Do završetka rada na programu klopke su pregledane 13 puta i Upravi za bezbjednost hrane, veterinu i fitosanitarne poslove ukupno poslato je 14 periodičnih izvještaja. Prilikom svakog pregleda zamijenjene su žute ljepljive ploče i atraktant u Mc Phail klopkama i uzorkovani plodovi radi pregleda u laboratoriji. Pregledi su rađeni jednom nedjeljno do kraja septembra u sljedećim terminima: 02.07.; 10.07.; 18.07.;  25.07.; 31.07.;  08.08.; 14.08.: 21.08.; 28.08.; 03.09.; 10.09.; 17.09 i 24.09.
Dinamika leta muve na području Bara predstavljena je na Grafikonima 1. i  2.,  a za područje Valdanosa na Grafikonima  3. i 4. kao dinamika leta oba pola u različitim klopkama i dinamika leta odvojeno za mužjake i ženke. Aktivna infestacija je predstavljena u Tabeli 1

Prvi pregled plodova, koji je urađen u laboratoriji, pokazao je da u uzorkovanim plodovima nije zabilježena infestacija (slika 2) osim lokaliteta Bar 1 gdje je registrovana aktivna infestacija od 3,3 % kao i mrtve larve prvog stupnja. 
Prvi pregled klopki je pokazao da se muva hvatala u svim lokalitetima u Mc Phail klopkama. Na žutim pločama muve su uhvaćene samo na lokalitetu Bar 1, dok su se na drugim lokalitetima hvatali razni neciljani insekti, a domnantno cikade (slika 3). Imajući u vidu broj muva u klopkama maslinarima je preporučeno da urade tretman sa preparatima na bazi spinetorama ili spinosada. Generalno posmatrano ozbiljan problem u zaštiti od muve malsline je ograničen broj aktivnih materija (deltametrin, spinetoram, spinosad) koji imaju dozvolu za primjenu u maslini zbog čega je maslinarima savjetovano da ozbiljno shvate preporuke i tretmane rade pema uputstvima. 

Drugi pregled plodova pokazao je da je u većini  uzoraka zabilježena aktivna infestacija (tabela 1).
Pregled klopki i plodova koji je urađen 10.07. pokazao je da su se muve hvatale na svim lokalitetima u Mc Phail klopkama i na većini žutih ljepljivih ploča (slika 4). Pregled plodova pokazao je da samo na lokalitetu Bar 3 nije bilo aktivne infestacije (tabela 1). Maslinarima je ponovljena preporuka od prethodnog pregleda je jer očigledno da nije bilo tretmana. 

Grafikon 1. Dinamika leta muve masline na području Bara u različitim tipovima klopki

Grafion 2. Dinamika leta mužjaka i ženki na području Bara
Na grafikonima 1 i 3 se može vidjeti da se u svim pregledima klopki muva više hvatala u Mc Phail klopkama u odnosu na žute ljepljive ploče. Izuzetak je jedino pregled od 24.09. i to na području Bara kada je uhvaćeno više muva na žutim ljepljivim pločama. Neznatno više muva na žutim pločama zabilježeno je u pregledu 10.09. na lokalitetima u Baru i 17.09. i na području Bara i Valdanosa. Na grafikonima 1 i 3 mogu se izdvojiti maksimumi hvatanje muve u Mc Phail klopkama. Prvi maksimum, zabilježen je u pregledu od 10.07. u oba područja, nakon čega dolazi do pada brojnosti muve. Rast broja muva posebno u McPhail klopkama počinje u posljendjem julskom pregledu (slika 5) da bi dostigao drugi maksimum na području Bara 14.08. a na području Valdanosa u pregledima 08.08. i 14.08. U periodu između 14.08. i 21.08. pala je olujna kiša i veliki broj plodova je pao na zemlju (slika 6). Treći maksimum zabilježen je 28.08. na oba područja. U toku septembra dolazi do pada brojnosti muve, i u pregledu od 10.09. muva se hvatala samo na žutoj ploči na lokalitetu Bar 3 (slika 7). Na kraju septembra ponovo je došlo do blagog povećanja brojnosti muve u klopkama (slika 8). Slični maksimumi su i registrovani i na žutim pločama samo sa značajno manjim brojem uhvaćenih muva. 

Grafikon 3.  Dinamika leta muve masline na području Valdanosa u različitim tipovima klopki

Grafikon 4. Dinamika leta ženki i mužjaka na području Valdanosa
U oba područja u klopkama se hvatalo više mužjaka. Izuzetak su pregledi koji su rađeni 18.07. na području Bara i 08.08. na području Valdanosa kao i  25.07. u oba područja. U ovim pregledima hvatano je neznatno više ženki (Grafikon 2 i 4).

Aktivna infestacija je bilježena gotovo u svakom pregledu, osim u pregledu koji je urađen početkom septembra kada je na svim lokalietetima zabilježena nulta infestacija. U toku jula na većini lokaliteta infestacija je prelazila 10 %, osim na lokalitetu Bar 3 gdje nije bilo infestacije do polovine avgusta. U pregledima plodova koji su rađeni u toku jula i avgusta bilježen je visok procenat sterilnih uboda i uginulih larvi (uglavnom L1 i L2). 
U pregledu koji je urađen 25.07. pored oštećenja od muve zabilježe je i visok procenat plodova koji su zaraženi sa truleži plodova (Botryosphaeria dothidea tj. Sphaeropsis dalmatica), a na mjestu formiranja „fleke“ na većini plodova vidljiv je ubod od muve masline. Zabiljženo je i prisustvo predatorske muve Lasioptera (Prolasioptera) berlesiana koja je predator jaja i larvi muve masline, međutim, istovremeno je povezana sa razvojem truleži plodova zbog čega se smatra i štetnom. Takođe, utvrđeno je prisustvo larvi parazitskih osica (slika 9).
Tabela 1. Aktivna infestacija na posmatranim lokalitetima
	       Lokalitet
Datum
	Bar 1
	Bar 2
	Bar 3 
	Valdanos 1
	Valdanos 2
	Valdanos 3
	Valdanos 4

	
	Aktivna infestacija u %
	

	25.06.
	3.3
	0
	0
	0
	0
	0
	0

	02.07.
	6.6
	21.8
	0
	33.3
	12.1
	5.5
	16.6

	10.07.
	6.6
	6.6
	0
	43.3
	23.3
	10
	36.6

	18.07.
	13.3
	6.6
	0
	40
	20
	26.6
	53.3

	25.07.
	3.3
	3.3
	0
	6.6
	13.3
	10
	10

	31.07.
	6.6
	16.6
	0
	16.6
	13.3
	6.6
	30

	08.08.
	0
	13.3
	0
	10
	10
	6.6
	16.6

	14.08.
	6.6
	3.3
	3.3
	26.6
	16.6
	13.3
	6.6

	21.08.
	6.6
	3.3
	3.3
	6.6
	6.6
	6.6
	3.3

	28.08.
	10
	0
	3.3
	3.3
	10
	0
	6.6

	03.09.
	0
	0
	0
	0
	0
	0
	0

	10.09.
	0
	0
	0
	3.3
	10
	0
	10

	17.09.
	3.3
	0
	3.3
	3.3
	10
	3.3
	6.6

	24.09.
	0
	0
	13.3
	3.3
	10
	6.6
	6.6


Krajem avgusta i tokom septembra na svim lokalitetetima, aktivna infestacija, bila je ispod 10 %, osim na lokalitetu Valdanos 2 gdje je bila 10% tokom cijelog septembra i lokaliteta Bar 3 gdje je u posljednjem pregledu iznosila 13.3 %.  

Pri posljendjem pregledu maslinarima koji nisu namjeravali ubrzo brati maslinu preporučeno je da urade tretman sa preparatima na bazi deltametrina.  
Malinarima je više puta preporučivano da urade hemijske tretmane zbog prerane visoke aktivne infestacije (prva polovina jula), međutim, većina ih nije poštovala preporučeno. Samo zbog visokih temperatura koje su dovodile do ginjavanja larvi prvog i drugog stupnja aktivana infestacija na kraju pregleda nije prelazila 10 %. Plodovi su bili izbodeni od sterilnih uboda i ubuda gdje su uginule larve što je uticalo na njihov izgled i kvalitet. 
Sastavni dio izvještaja su i pojedinačni izvještaji koji su dostavljani Upravi u toku vegetacije.

S poštovanjem,

Izvještaj pripremila






Dekan

Prof. dr Snježana Hrnčić




Prof. dr Božidarka Marković

Prilog: Fotografije sa terena i laboratorije

Slika 1. Neke  od Mc Phail klopki i žutih ljepljivih ploča na različitm lokalitetima (25.06.)

Slika 2. Izgled plodova bez prisutva aktivne infestacije (25.06.)

Slika 3. Neka od Mc Phail klopki i žutih ljepljivih ploča sa različitih lokaliteta sa muvom masline u McPhail klopkama i sa različitim insektima na žutim ljepljivim pločama (0207.)

4 B)

Slika 4. A) i B) Neka od Mc Phail klopki i žutih ljepljivih ploča sa različitih lokaliteta (10.07.)

Slika 5. Neke od Mc Phail klopki sa različitih lokaliteta sa uhvaćenim muvama (31.07. do 15.08.)

Slika 6. Otpali plodovi (21.08.)      [image: image69.jpg]

Slika 7. Mcphail klokpe bez muve (10.09.)

Slika 8. Mc Phail klopke sa malim brojem muva (24.09.)

E)
Slika 9. A) Uginula larva muve masline u plodu masline,  B) „fleka“kao posljedica truleži ploda masline, C larva L. berlesiana D) larva muve masline sa larvom osice, E) formirana osica (25.07.)

Slika 10. Izgled plodova u različitim terminima pregleda
 fax: + 382-20-268-432; dekan: + 382-20-268-437

